
Annotatsiya:  Ushbu maqolada O‘zbekistonda ijtimoiy sohani davlat tomonidan moliyalashtirish usullari, shak-
llari, manbalari va vositalari tahlil qilingan. Shuningdek, daromadlarni qayta taqsimlashda ijtimoiy sohaning 
o‘rni o‘rganilgan, ularning samaradorligi baholangan hamda ta’sir qiluvchi omillar tahlil qilingan. 

Kalit so‘zlar: daromadlarni qayta taqsimlash, ijtimoiy soha, ta’lim, sog‘liqni saqlash, madaniyat, turizm ijtimoiy 
munosabatlar.
Аннотация:  В данной статье анализируются методы, формы, источники и средства государственного 
финансирования социальной сферы в Узбекистане. Также изучена роль социального сектора в 
перераспределении доходов, оценена его эффективность и проанализированы факторы, влияющие 
на них.

Ключевые слова:  перераспределение доходов, социальная сфера, образование, здравоохранение, 
культура, туризм, социальные отношения.

Abstract:  This article analyzes the methods, forms, sources and means of state financing of the social sphere 
in Uzbekistan. The role of the social sector in the redistribution of income has also been studied, its effective-
ness has been assessed, and the factors influencing them have been analyzed.

Key words:  income redistribution, social sphere, education, healthcare, culture, tourism, social relations.

O‘ZBЕKISTONDA 
IJTIMOIY SOHANI 
MOLIYALASHTIRISHNING 
HOZIRGI HOLATI TAHLILI
Xajiyev Baxtiyor Dushaboyevich
Toshkent davlat iqtisodiyot universiteti 
dotsеnti, iqtisodiyot fanlari nomzodi

K I R I S H
O‘zbekiston Respublikasini ijtimoiy-iqtisodiy rivojlantirish 2022-2026 yillarga mo‘ljallangan 

Taraqqiyot strategiyasida aniq belgilab berilgan. Xususan, ijtimoiy sohani rivojlantirishning ustuvor 
yo‘nalishlarida daromadlarni qayta taqsimlash mexanizmlarini takomillashtirish asosida aholi real 
daromadlarini izchil oshirish muhim masalalar qatoriga kiritilgan.

Shu nuqtai-nazardan O‘zbekistonda daromadlar qayta taqsimotini davlat tomonidan tartibga so-
lish, uning adolatliligini ta’minlash va samaradorligini oshirish muammolari hozirgi kunning ustuvor 
vazifalaridan biri sanaladi. Ammo, respublikada ushbu muammoga qaratilgan ilmiy tadqiqotlar deyarli 
mavjud emas. Bu esa, o‘z navbatida, mazkur yo‘nalishda ilmiy tadqiqot ishlarini chuqurlashtirishni 
talab qiladi va tanlangan mavzuning naqadar dolzarb muammoga bag‘ishlanganligini ko‘rsatadi.  

Tadqiqot ishining maqsadi respublikada ijtimoiy sohani moliyalashtirish samaradorligini oshirish 
bo‘yicha ilmiy taklif va amaliy tavsiyalar ishlab chiqishdan iborat.
A D A B I Y O T L A R  T A H L I L I

Ijtimoiy sohani moliyalashtirishning ilmiy-uslubiy, nazariy va amaliy jihatlari alohida tadqiqot 
yo‘nalishi sifatida xorijlik iqtisodchi olimlardan  Smit A., Rikardo D., Keyns Dj.M., Nort D., Makkonel 
K.R., Bryu S. va boshqalarning ilmiy ishlarida atroflicha tahlil qilingan.  

Ijtimoiy sohani  davlat tomonidan tartibga solish muammolari MDH olimlari L.I.Abalkin, L.I.Yakob-
son, S.G.Shaginyan, G.Kozlova, M.Shagiaxmedov, A.P. Dudevich, T.F.Yutkina, S.I.Ojegov va bosh-
qalarning ilmiy tadqiqotlarida o‘rganilgan.  

Mamlakatimiz iqtisodchi olimlaridan Sh.Sh.Shodmonov, T.T.Djurayev,  A.V.Vahobov, B.B.Berkin-
ov., R.R.Xasanov, A.O‘lmasov va boshqalarning ilmiy izlanishlarida ijtimoiy sohani moliyalashtirish-
ning bosqichlari, turlari va amal qilish qonuniyatlari muayyan darajada o‘rganilgan.



475

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyul.  № 7-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

2000 2005 2010 2015 2020 2022
Doimiy aholi soni (mln. kishida) 25,1 26,0 28,0 31,0 33,3 34,6
Kam ta’minlangan aholi ulushi 
(doimiy aholi soniga nisbatan 

foizda)
27,5 26,1 19,5 13,3 11,4 11,5

1-rasm. O‘zbekistonda kam ta’minlangan aholi ulushi.
Izoh: O‘zbekistonda kambag‘allik darajasini aniqlash xonadon xo‘jaliklari tanlama kuzatuvlari natijalariga 
asoslangan holda, Jahon banki tavsiyasiga ko‘ra kam ta’minlanganlik darajasi kunlik 2 100 kkal.dan kelib chiqib 
hisoblangan.

Biroq, hozirgi kungacha olib borilgan ilmiy tadqiqot ishlarida ijtimoiy sohani moliyalashtirish mex-
anizmlarining amal qilish qonuniyatlari, tamoyillari, ularni davlat tomonidan tartibga solish vositalari, 
ayniqsa, taqsimot jarayonlarining adolatliligi va samaradorligini aniqlash usullari e’tibordan chetda 
qolgan. Ushbu holat tanlangan mavzuning dolzarbligini bildiradi.  
T A D Q I Q O T  M E T O D O L O G I YA S I 

Ushbu tadqiqot ishida ilmiy abstraksiya, dialektik tadqiqot, induksiya va deduksiya, maqsadli 
rivojlantirish, monografik kuzatuv, tizimli va qiyosiy tahlil, ekspert baholash va iqtisodiy statistik usul-
lardan foydalanilgan. 
T A H L I L  V A  N A T I J A L A R

Zamonaviy dunyoning murakkab muammolarini faqat texnologik innovatsiyalar va iqtisodiy vo-
sitalar bilan hal qilib bo‘lmaydi. Ijtimoiy soha jamiyatning turli qatlamlariga, turli yoshdagi odamlarga, 
daromadlarga, hayotga qarashlariga va boshqalarga ta’sir qiladi, chunki ijtimoiy soha tarmoqlari juda 
keng ko‘lamli. Bular ta’lim, sog‘liqni saqlash, madaniyat va boshqa sohalardir.

Ijtimoiy sohani rivojlantirish manbasi va uni tartibga solishning eng muhim vositasi - davlat bud-
jetidir. Davlat budjeti mablag‘larini yo‘naltirish zarurati bevosita davlat tomonidan muayyan funksi-
yalarni amalga oshirishdan kelib chiqadi va yalpi ichki mahsulot salmoqli qismini ayni shu sohaga 
taqsimlanishini belgilaydi. Buni inobatga olgan holda, 2023 yilda ijtimoiy soha va ijtimoiy muhofazaga 
Davlat budjetidan 129 891 mlrd. so‘m ajratilishi rejalashtirilgan. Bu Davlat budjeti umumiy xarajatlari-
ning 50,4 foizini tashkil etadi. Bu xarajatlar ijtimoiy sohani rivojlantirish va ijtimoiy xodimlarni saqlash 
xarajatlarini moliyalashtirish zarurligini anglatadi.

Tadqiqotlarimiz ko‘rsatishicha, bugungi kunda mamlakatda ijtimoiy ehtiyojmand oilalar moliyaviy 
daromadlarini oshirishda ayollarning bandligini ta’minlash dolzarb ahamiyatga ega vazifa bo‘lib his-
oblanadi. Mahallalarda ijtimoiy muammolarni aniqlash va hal etish ishlarini kompleks tashkil etish, 
“oilabay” yondashuv tizimini joriy etish asosida ko‘rsatilayotgan ijtimoiy xizmatlarning soni va sifatini 
oshirishda ayollarga ko‘rsatiladigan ijtimoiy xizmatlarni oshirish maqsadga muvofiqdir.

Tahlillarning ko‘rsatishicha, mamlakatimizda aholini ijtimoiy himoya qilish borasida amalga oshiril-
gan tizimli chora-tadbirlar bugungi kunda o‘z samarasini ko‘rsatmoqda. Xususan, 2001-2020 yillarda 
mamlakatimizda doimiy aholi soni 9,5 mln. kishiga ortib, 34,6 mln. kishiga yetgan bo‘lsa, doimiy aholi 
tarkibida kam ta’minlangan aholining ulushi ko‘rsatkichi o‘rganilayotgan davrda qariyb 2,4 martaga 
kamayib, 11,5 foizni tashkil etdi (1-rasm).

Mamlakatimizda kam ta’minlanganlik darajasi Jahon banki tavsiyalari asosida kunlik 2 100 kkal.-
dan kelib chiqib baholanadi. Mazkur uslubiyot asosida amalga oshirilgan hisob-kitoblar natijalariga 

 Ijtimoiy nafaqa to‘lash
sxemalari

 Covid-19” dan avvalgi”
ijtimoiy nafaqa qiymati

 Covid-19” davridagi yangi”
ijtimoiy nafaqa qiymati

 Ijtimoiy nafaqa
 qiymatining

o‘zgarishi, foizdaso‘mda  AQSH
doll.da

so‘mda  AQSH
doll.da

 Bolalikdan nogironlar
uchun nafaqa  682 466 46,40  350 513 51,00 10

 Nogironlik bo‘yicha
ijtimoiy pensiya  391 286 28,50  030 315 31,00 10

Keksalik pensiyasi (min-
imal miqdori o‘zgartiril-

)gan  682 466 46,40  350 513 51,00 10

 Qarilik uchun ijtimoiy
nafaqa  391 286 28,50  030 315 31,00 10

ko‘ra, respublikamiz hududlari kesimida Samarqand, Surxondaryo, Sirdaryo, Andijon va Qoraqal-
pog‘iston Respublikalarida kam ta’minlanganlik darajasi yuqori hisoblanadi. Shuningdek, O‘zbekiston 
Respublikasi Prezidenti ilk bor 2020 yilda Oliy Majlisga Murojaatnomasida mamlakatdagi kam ta’min-
langanlik darajasi muammosiga e’tiborni qaratdi: “Hisob-kitoblarga ko‘ra, mamlakatda kam ta’minlan-
gan aholi soni 12-15 foizni (4,5-5,0 mln kishini) tashkil etadi. Oxirgi ikki yilda ijtimoiy nafaqa oluvchilar 
soni 1,3 marta ko‘paydi, nafaqalar miqdori ikki birobarga oshdi. Lekin kam ta’minlangan aholiga ijti-
moiy nafaqa va moddiy yordam pulini to‘lash yoki ular miqdorini oshirish orqali ushbu muammo to‘liq 
yechilmaydi” . 

“Covid-19” inqirozi sharoitida mamlakatimiz hukumati tomonidan aholini ijtimoiy himoya qilish 
dasturlarini, xususan, aholiga ijtimoiy nafaqalar to‘lash sxemalarini vertikal ravishda kengaytirishga 
qaratilgan chora-tadbirlar amalga oshirildi. 2020 yilning 1-sentyabridan boshlab davlat budjetidan 
sarflanadigan “Bolalikdan nogironlar uchun nafaqa”, “Nogironlik bo‘yicha ijtimoiy nafaqa” va “Qarilik 
uchun ijtimoiy nafaqa” uchun ijtimoiy nafaqa to‘lovlari qiymati 10 foizga oshirildi. Shuningdek, pensiya 
yoshidagi aholining pensiya to‘lovining eng kam miqdori ham 10 foizga oshirildi (1-jadval).

1-jadval
O‘zbekistonda “Covid-19” pandemiyasi sharoitida davlat budjetidan sarflangan ijtimoiy nafaqa sxemalarini 
vertikal kengaytirish yo‘nalishlari 

Mamlakatimizda “Covid-19” pandemiyasi sharoitida aholini ijtimoiy himoya qilish tizimining qam-
rov darajasini kengaytirish maqsadida ijtimoiy jihatdan nochor/zaif hisoblangan xonadon xo‘jaliklariga 
bir martalik naqd pul shaklidagi ijtimoiy nafaqalar to‘lash tartibi joriy etildi. Bunda ijtimoiy jihatdan no-
chor va kam ta’minlangan oilalarni aniqlash uchun mahallalarda ijtimoiy himoyaga muhtoj oilalar va 
fuqarolarning “temir daftari” deb nomlangan ro‘yxatlar shakllantirildi.

Mazkur tadbir doirasida umumiy hajmi qariyb 580 mlrd. so‘mlik (57,6 mln. AQSH doll.) mablag‘ 
400 mingga yaqin ijtimoiy jihatdan nochor/zaif hisoblangan oilalar (qariyb 1,7 mln. kishi) o‘rtasida 
taqsimlandi. Natijada mazkur ijtimoiy guruhga kiruvchi jamiyat a’zolarining har biriga 1 450 000 so‘m 
(144 AQSH doll.) berildi. Shuningdek, ushbu tadbir doirasida qo‘shimcha 810 000 kam ta’minlangan 
oilalarda yashovchi 16 yoshgacha bo‘lgan har bir bolaga 500 000 so‘m (50 AQSH doll.) dan umumiy 
hajmi 40,2 mln AQSH doll. (405 000 000 000 so‘m) hajmidagi mablag‘lar taqsimlab berildi (2-jadval).

Ijtimoiy himoya dasturi  Ijtimoiy yordam
oluvchilar soni

Ijtimoiy nafaqa qiymati

“Nochor/zaif” oilalar uchun bir martalik 
naqd pul o‘tkazmasi 400 ming oila

Bir xonadon xo‘jaligi uchun 1 450 
000 so‘m (144,0 AQSH doll.) va bir kishi 
uchun 341 176 so‘m (33,90 AQSH doll.)

16 yoshgacha bo‘lgan kam ta’minlan-
gan oiladan yoki boquvchisini yo‘qotganlik 
uchun nafaqa yoki nogiron, deb tasniflan-
gan oiladan 16 yoshgacha bo‘lgan bolalar.

(1,7 mln. kishi) Har biriga 500 000 so‘m (50,0 
AQSH doll.)

2-jadval
“Covid-19” pandemiyasi sharoitida O‘zbekistonda ijtimoiy jihatdan  nochor/zaif xonadon xo‘jaliklariga bir 
martalik ijtimoiy nafaqalar to‘lash dasturlari 

Ijtimoiy himoya qilish obyektlariga fuqarolarning quyidagi toifalari kiradi: nafaqaxo‘rlar, ko‘p bo-
lali oilalar, yetimlar, homilador ayollar, nogironlar, ishsizlar, harbiydan demobilizatsiya qilinganlar, 
qochqinlar, boshpanasizlar, budjet sohasidan moliyalanuvchi ayrim toifadagi xodimlar va mahkumlar. 
Ko‘rinib turibdiki, aholining bir qismi bir necha toifalarga mansub bo‘lishi mumkin. Aholining har bir 
toifasiga moliyalashtirishning muayyan turini belgilash kerak. Bu turli manbalardan moliyalashtirilish-
ni istisno etmaydi. 

Ijtimoiy himoya choralarini olish usuliga ko‘ra, ularni pensiya va stipendiyalar, bolali oilalarga 
beriladigan nafaqalar, ishsizlik nafaqalari, yetim bolalarni davlat tomonidan qo‘llab-quvvatlash, mah-
kumlarni davlat tomonidan qo‘llab-quvvatlash, qo‘shimcha to‘lovlar shaklida moddiy yordam, zaruriy 
buyumlar va oziq-ovqat mahsulotlari ko‘rinishidagi moddiy shakldagi yordam, uyda ijtimoiy xizmatlar 
ko‘rsatish, bepul ovqatlantirish, bepul davolash, dori vositalari va protez-ortopediya buyumlari bilan 
bepul yoki imtiyozli ta’minlash, kommunal xizmatlar uchun imtiyozli to‘lov, bepul yoki imtiyozli o‘qitish 
yoki qayta tayyorlash, boshpanasizlarni bir kechaga joylashtirish, jamoat transportidan bepul yoki 
chegirmali foydalanish, nogironlar ishini tashkil etish maqsadida korxonalarni moliyalashtirish shakl-
ida tasniflash mumkin. 

Kovid epidemiyasi bilan bog‘liq inqiroz hodisalari aholi muhim qismining, shu jumladan iqtisodiy 
faollarning ijtimoiy mavqeini yomonlashtirdi. Ko‘p bolali va to‘liq bo‘lmagan oilalar, nogironlar, tala-
balar va nafaqaxo‘rlar aholining eng zaif qatlami bo‘lib chiqdi. El-yurtning eng qimmatli boyligi – yurt 
kelajagining yosh avlodi salomatligi va farovonligi havf ostida edi. Hozirgi vaqtda ko‘p bolali oilalarga 
davlat yordamining to‘rtta asosiy shakli mavjud. 

Birinchidan, oilaga bolalar uchun naqd pul to‘lovlari va bolalarning tug‘ilishi, boqishi va tarbiyala-
nishi bilan bog‘liq (nafaqa va nafaqalar). 

Ikkinchidan, ko‘p bolali oilalar, ota-onalar va bolalar uchun mehnat, soliq, uy-joy, kredit, tibbiy va 
boshqa imtiyozlar. 

Uchinchidan, oila va bolalarga bolalar ovqatlari, dori-darmonlar, kiyim-kechak va poyabzallar, 
homilador ayollar uchun oziq-ovqat va boshqalarni bepul tarqatish. 

To‘rtinchidan, oilalarga ijtimoiy xizmatlar (aniq psixologik, huquqiy, pedagogik yordam, maslahat) 
ko‘rsatish.

Davlat budjetining ijtimoiy sohaga taqsimlanishida mamlakat ta’lim tizimini tashkil etish masalasi 
markaziy masalalardan biridir. 

Davlat maktabgacha ta’lim tashkilotlari faoliyatini moliyalashtirish  O‘zbekiston Respublikasi Dav-
lat budjeti mablag‘lari, maktabgacha ta’lim tashkilotlarida bolalarni parvarishlash, ovqatlantirish va 
ularga qarab turish uchun olinadigan to‘lovlar hamda qonunchilikda taqiqlanmagan boshqa manbalar 
hisobidan amalga oshiriladi.

Ta’limga xarajatlarda eng katta ulush umumta’lim maktablari xarajatlariga tegishlidir. Hozirgi kun-
da umumiy o‘rta ta’lim xarajatlari Davlat budjeti xarajatlarining 14,3 % tashkil etmoqda.  Uning tarkibi 
ham yildin yilga takomillashib bormoqda. Jumladan, joriy 2023 yilda uning tarkibida sezilarli o‘zga-
rishlar bo‘lishi kutilmoqda.

O‘zbekistondagi barcha umumta’lim maktablari individual smetaga ega, g‘aznachilik bo‘linma-
larida shaxsiy hisobvarag‘i mavjud, muhri va imzo huquqiga ega yuridik shaxs hisoblanadi. Maktab 
budjetining hisobi xarajatlarning bazaviy me’yorlari asosida, maktab miqyosi koeffitsiyenti va markaz-
lashtirilgan yoki gazli isitishga ega maktablar koeffitsiyentlarini qo‘llash bilan hisoblanadi. 

Bugungi kunda oliy ta’lim muassasalari moliyaviy ta’minotini asosiy qismi budjetdan tashqari 
mablag‘lar tashkil etmoqda hususan biznes va boshqaruv yo‘nalishlarida 95-98 foizgacha moliyaviy 
ta’minot o‘qitishning to‘lov kontrakt shakli mablag‘lariga to‘g‘ri kelmoqda. 

Tadqiqotlarimiz so‘nggi besh yilda oliy ta’lim tizimini moliyalashtirish jarayonida asta-sekinlik bilan 
bozor mexanizmlari joriy etilayotganligini ko‘rsatdi. O‘zbekiston Respublikasi oliy ta’limi tizimini 2030 
-yilgacha rivojlantirish konsepsiyasining qabul qilinishi oliy ta’limni rivojlantirishning yangi bosqichi 
boshlanganligining dalolatidir. 

Tahlillarimizga ko‘ra, nodavlat va xorijiy oliy ta’lim muassasalarining tashkil etilishlari, qo‘shma 
ta’lim dasturlari asosida kadrlar tayyorlash tizimining yo‘lga qo‘yilib, tobora kengayib borishi oliy ta’lim 
muassasalari o‘rtasida erkin raqobatning vujudga kelishiga zamin yaratmoqda. Bu islohotlar oliy 
ta’limni moliyalashtirish tizimiga ham o‘z ta’sirini o‘tkazmoqda. Tahlillarimizga asoslanib aytishimiz 
mumkinki, respublika oliy ta’lim muassasalariga 2017-2022-yillarda ajratilgan  mablag‘lar miqdori 
faqat o‘sish tendensiyasiga ega bo‘lgan(2-rasm).

3-rasm. Respublika oliy ta’lim muassasalariga 2017-2022 yillarda ajratilgan 
mablag‘lar miqdori (trln. so‘m) .

Keltirilgan diagramma ma’lumotlaridan ko‘rinib turibdiki, davlat budjeti mablag‘lari hisobiga moli-
yalashtirish tahlil davrida 3 barobardan ortiq o‘sgan bo‘lsa, to‘lov kontrakt mablag‘lari hisobidan moli-
yalashtirish 4,5 martaga oshgan. Demak, oliy ta’lim muassasalarini moliyalashtirishda to‘lov kontrakt 
mablag‘lari hisobiga moliyalashtirish tizimi ustunlikka ega bo‘lmoqda. Agar biz ushbu ma’lumotlarni 
foizlarda tahlil etsak, bu nisbatlar yanada yaqqol namoyon bo‘ladi (4-rasm).

4-rasm. Respublika oliy ta’lim muassasalariga 2017-2022-yillarda ajratilgan mablag‘lar ulushi (foiz).

34 foizini budjet mablag‘lari, 66 foizini to‘lov kontrakt mablag‘lari tashkil etgan bo‘lsa, 2022-yilga kelib 
bu nisbat 27 ga 73 ni tashkil etgan. Bu mamlakatimizda oliy ta’lim tizimini moliyalashtirishda budjet 
mablag‘larini salmog‘ini pasaytirish va o‘z-o‘zini moliyalashtirish tendensiyasi davom ettirilayotgan-
ligini ko‘rsatadi.

Oliy ta’lim muassasasining asosiy moliyaviy rejasi smeta hisoblanadi. Unda budjet ajratmalari-
ning umumiy hajmi, maqsadli yo‘naltirilganligi va choraklar bo‘yicha taqsimoti aks ettiriladi. Smetada 
o‘quv muassasasi, uning o‘quv-moddiy bazasi to‘g‘risida umumiy ma’lumotlar keltiriladi. Jamlanma 
rejalashtirishda xarajatlar har bir talabaga me’yorlar hisobi asosida hisob-kitob qilinadi. Buning uchun 
rejalashtirilayotgan yil uchun talabalar kontingenti bitiruvchilar, qabul va saralashni hisobga olgan 
holda o‘lchanadi. 

Davlat budjetining ijtimoiy sohaga taqsimlanishida mamlakat ijtimoiy-madaniy tizim sohasidga 
yo‘naltiriladigan xarajatlar ham muhim axamiyatga ega. Ijtimoiy-madaniy rivojlanishga quyidagilar 
kiradi: madaniyat, san’at, ommaviy axborot vositalari, yoshlar siyosati faoliyati va ijtimoiy ta’minot.

Madaniyat va san’at muassasalarini moliyalashtirishga budjet xarajatlari ijtimoiy-madaniy tad-
birlarga xarajatlar tarkibida rejalashtiriladi. Madaniyat va san’atning funksiyalari insonning ma’naviy 
boyishida bo‘lib, bu esa, o‘z navbatida, iqtisodiy natijalarga ta’sir ko‘rsatadi. Madaniyat sohasida amal 
qilayotgan qonun hujjatlari davlat madaniy faoliyat, madaniy boyliklar va ne’matlar jamiyatga yetib 
borishi uchun imkoniyat yaratishni ta’minlashini nazarda tutadi. Shu sababli davlat:

- davlat va ba’zi hollarda nodavlat madaniyat tashkilotlarini budjetdan moliyalashtirishni amal-
ga oshiradi;

- notijorat madaniyat tashkilotlariga soliq solishning alohida tartibini qo‘llaydi;
- madaniyatni rivojlantirishga o‘z mablag‘larini sarflayotgan xo‘jalik subyektlari va jismoniy 

shaxslarga soliq imtiyozlari berish orqali madaniyatning rivojlanishini rag‘batlantiradi;
- madaniyat sohalarida xayriyaning rivojlanishini rag‘batlantiradi.
Madaniyat va san’at muassasalarini moliyalashtirish turli darajadagi budjetlar mablag‘lari hisobi-

ga amalga oshiriladi va san’at, ommaviy axborot vositalari, muzeylar, kutubxonalar, nashriyotlar va 
boshqalarni saqlash xarajatlarini mujassamlashtiradi.

Budjet ajratmalarini aniqlash usuli shundaki, madaniy faoliyat emas, balki aniq madaniyat muas-
sasasi moliyalashtiriladi. Madaniyat va san’at muassasalarini moliyalashtirish budjet mablag‘lari hi-
sobiga amalga oshiriladi, shu bilan birga ular pulli xizmat ko‘rsatilishi, homiylik yordami va boshqalar 
evaziga qo‘shimcha moliyaviy resurslar manbalariga egadirlar. Barcha madaniyat va san’at muassa-
salari daromadlar va xarajatlar smetalarini tuzadi. Xarajatlar tashkilotning faoliyati bilan tavsiflanadi. 
Smetada barcha 4 guruh xarajatlari rejalashtiriladi. Muzeylar kelajakdagi xarajatlarni baholash va 
zarur bo‘lgan budjetdan moliyalashtirish hajmini belgilashda katta qiyinchiliklarga olib keladi, chunki 
ularning faoliyati shart-sharoitlari turlicha va daromadlarni oldindan bashorat qilib bo‘lmaydi. Smetani 
tasdiqlashda budjet hajmi va bir necha yilga uning ijrosi hisobga olinadi.

Teatr va konsert tashkilotlari bo‘yicha budjetdan moliyalashtirish hajmini hisob-kitob qilishda, 
birinchi navbatda xizmat ko‘rsatiladigan tomoshabinlar soni va biletlarning o‘rtacha narxiga bog‘liq 
bo‘lgan kelib tushishi rejalashtirilayotgan daromadlar hajmi aniqlanadi. Tomoshabinlar soni zal sig‘imi, 
rejalashtirilayotgan spektakllar soni va ularga tomoshabinlarning o‘rtacha tushishini bir-biriga ko‘pay-
tirish orqali aniqlanadi:

Ts = Zs x  Ss  x  Ot, 
Bu yerda:
Ts  - tomoshabinlar soni;
Zs   – zal sig‘imi;
Ss   – rejalashtirilayotgan spektakllar soni;
Ot   – tomoshabinlarning o‘rtacha tushishi.
Barcha spektakllar ertalabki, kunduzgi va kechkilarga bo‘linadi. Biletning narxi spektaklni o‘tka-

zish vaqtiga bog‘liqdir.
Ijtimoiy ta’minotga xarajatlar – davlat budjetining nogironlarni o‘qitish va ishga joylashtirish; qa-

riyalar, nogironlar va nogiron bolalar uchun uy-internatlarni saqlash va ta’minlash; protezlash; no-

gironlarning xarajatlarini qoplash; uyda ijtimoiy yordam ko‘rsatishning hududiy markazlari va bo‘lin-
malarini moliyalashtirish; markazlashtirilgan buxgalteriyalar va boshqa ijtimoiy ta’minot tadbirlarini 
ta’minlash xarajatlarini o‘zida mujassamlashtiradi.

Ijtimoiy ta’minot xarajatlarining asosiy qismi qariyalar, nogironlar, boshqa toifadagi muhtoj fuqaro-
larga uy-internatlar, ijtimoiy boshpana va boshqa muassasalar tarmog‘i orqali turli xil ijtimoiy xizmatlar 
(tekinga yoki imtiyozli ravishda) ko‘rsatish bilan bog‘liqdir. Ularni ta’minlash va saqlash uchun xarajat-
lar individual smetalar asosida rejalashtiriladi. Har bir ijtimoiy ta’minot muassasasi quyidagi ko‘rsat-
kichlarga binoan xarajatlar smetasini, har bir xarajatlar moddalari bo‘yicha majburiy ilovalarni tuzadi:

- joylar soni;
- ta’minlanayotganlar soni;
- faoliyat yuritilayotgan kunlar soni;
- koyka-kunlar soni;
- shtat birliklari soni.

X U L O S A  V A  T A K L I F L A R
Xulosa qilib aytganda, ijtimoiy soha tarmoqlari juda keng ko‘lamli bo‘lib, uni rivojlantirishning 

eng asosiy manbasi qayta taqsimlanadigan davlat budjeti mablag‘lari hisoblanadi. Jahon amaliyotida 
ushbu sohani rivojlantirish uchun davlat budjetidan juda katta hajmda mablag‘lar ajratiladi. Mam-
lakatimizda ham budjet xarajatlarining yarmidan ko‘pi mazkur sohani rivojlantirishga sarflanayotgan-
ligidan ham ijtimoiy sohaning naqadar katta ahamiyatga ega ekanligini tushunish mushkul emas. 
Ayni shuning uchun ham milliy iqtisodiyotda taqsimot munosabatlarini davlat tomonidan tartibga  
so lish mexanizmini takomillashtirishda ijtimoiy sohani moliyalashtirishga alohida e’tibor qaratish ma-
qsadga muvofiq.

